
PRIX LIGNUM
Vischnancas bajegian

adina dapli cun lain

(fmr/gc) Il maun public bajegia adina da-
pli stabiliments da sport, scolinas, scolas
¢ chasas d’attempads en lain. Ils megliers
projects vegnan proximamain distingu-
ids cun il Prix Lignum.

Sch'ins guarda tge quantum da laina
ch’¢ vegni duvra lonn 2017 per eriger
stabiliments dal maun public ¢ il dum-
ber da tals en lain creschi entaifer ils da-
vos tschintg onns enormamain. 2017
&si sta trais quarts dapli che 2012. Da
gronda muntada persuenter & stada — te-
nor ils interrogads — la construcziun
ecologica, il curt temp da bajegiar, il cli-
ma empernaivel en las stanzas ¢ la per-
cepziun positiva da la populaziun. Las
experientschas én stadas bunas tant tar
la construcziun sco pertutgant il man-
tegniment. 90% han ditg chels hajan
applitga be lain svizzer. En 'avegnir veg-
nian ins anc a duvrar dapli lain svizzer.
Duas terzas dal guaud svizzer apparteg-

nan a las vischnancas. In fatg saja num-
nadamain ch’il guaud vegn nizzegia me-
mia pauc ed ¢ perquai era vegl.

Cun il Prix Lignum vegn il diever in-
novativ, da gronda valur e d’avantatg per
I'avegnir distingul mintga trais onns, sa-
jaquai tar stabiliments, U'interiur, mobig-
liar ed era tar lavurs artisticas. En tschintg
grondas regiuns svizras vegnan premiads
en I'emprim, segund ¢ terz rang ed in
dumber da distincziuns dad ina giuria re-
giunala independenta. Tranter ils em-
prims trais premiads ord las regiuns ve-
gnan dads dad ina giuria svizra trais pre-
mis naziunals: aur, argient e bronz. La
«Vischnanca svizra» ¢ partenaria da me-
dias dal Prix Lignum 2021. Lavurs pon
vegnir inoltradas dad architects, projec-
taders, patruns, construiders, incarica-

ders e dad artists.

Per la concurrenza 2021 astgan be objects e la-
vurs vegnir annunziads per il Prix Lignum ch’én
vegnids realisads tranter il schaner 2017 ed ils 31
da mars 2021. Il termin per s’annunziar dura dals
in da december 2020 fin ils 31 da mars 2021. Pro-
jects che n’én betg realisads entaifer quest ter-
min u gia vegnids inoltrads per il Prix Lignum
2018 n’en betg admissibels.

